
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ո ւ մ  է. 

1. Հայաստանի Հանրապետության կառավարության 2015 թվականի դեկտեմբերի 24-ի Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին N 1555-Ն որոշման մեջ կատարել լրացումներ` համաձայն N 1  և N2 հավելվածների:
2. «Կարեն Դեմիրճյանի անվան մարզահամերգային համալիր» փակ բաժնետիրական ընկերության սեփականությունը հանդիսացող ք. Երևան, Կենտրոն համայնք, Ծիծեռնակաբերդի զբոսայգի հասցեում գտնվող 264.5 ք.մ մակերեսով (սեփականության (օգտագործման) իրավունքի պետական գրանցման թիվ 2565281 վկայական, տրված 04.11.2008թ.) անշարժ գույքը և 2564 անվանում շարժական գույքը (հավելված N 3)  ձեռք բերելու նպատակով Հայաստանի Հանրա​պետության կառավարու​թյանն առընթեր պետական գույքի կառավարման վարչու​թյանը 2016 թվականին հատկացնել 1,040,900.8 հազ. դրամ` Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավա​րության պահուստային ֆոնդի հաշվին` համաձայն հավելված N 4-ի:
3. Սահմանել, որ սույն որոշման 2-րդ կետով նախատեսված հատկացումների հաշվին անշարժ գույքի և ապրանքների ձեռքբերումն իրականացվում է Գնումների մասին ՀՀ օրենքի 20-րդ հոդվածի 5-րդ մասի 5-րդ կետի հիման վրա` բանակցային ընթացակարգով: Ընդ որում, ապրանքների ձեռքբերման համար կիրառվում է գնումների միասնական անվանացանկի թվով մեկ` 25111100 Սնանկության գործերով կառավարիչներից ապրանքների ձեռքբերում կոդը:
4. Հայաստանի Հանրապետության կառավարությանն առընթեր պետական գույքի կառավարման վարչության պետին` 
1) ապահովել «Կարեն Դեմիրճյանի անվան մարզահամերգային համալիր» փակ բաժնետիրական ընկերության սնանկության գործով կառավարչի հետ սույն որոշման 2-րդ կետում նշված գույքի գնման պայմանագրի կնքումը` պայմանով, որ գույքի վաճառքի գնի վճարումը կկատարվի գույքի ուղղակի վաճառքի մասին դատարանի որոշման և գումարների միջանկյալ բաշխման ծրագիրը դատարանի կողմից հաստատվելուց հետո տաս բանկային օրվա ընթացքում և  պայմանագրի նոտարական վավերացման ծախսերը ենթակա են իրականացման սնանկության գործով կառավարչի հաշվին. 

     2) առաջարկել «Կարեն Դեմիրճյանի անվան մարզահամերգային համալիր» փակ բաժնետիրական ընկերության սնանկության գործով կառավարչին` պայմանագրի կնքումից հետո 30-օրյա ժամկետում իրականացնել գույքի հանձնում-ընդունումը.
3) գույքը ձեռք բերելուց հետո այն անհատույց օգտագործման իրավունքով ամրացնել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը՝ պայմանագրով սահմանելով, որ պայմանագրի նոտարական վավերացման ծախսերը ենթակա են իրականացման կազմակերպության հաշվին:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	
	Իրավական ակտի հիմնավորումը
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2015  ԹՎԱԿԱՆԻ  ԴԵԿՏԵՄԲԵՐԻ  24-Ի  N  1555-Ն  ՈՐՈՇՄԱՆ  ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀՀ կառավարության որոշման նախագիծ


	1. 
	  Անհրաժեշտություն

	
	Համաձայն ՀՀ կառավարության 2016 թվականի N 184-Ն որոշման Երևան քաղաքի Ծիծեռնակաբերդի զբոսայգի մարզահամալիր հասցեում գտնվող «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությունը ամրացվել է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին: 
«Կարեն Դեմիրճյանի անվան մարզահամերգային համալիր» պետական ոչ առևտրային կազմակերպության կանոնադրական գործառույթներն իրականացնելու և բնականոն գործունեությունն ապահովելու նպատակով անհրաժեշտություն է առաջացել Վարչության կողմից ուղղակի վաճառքի ձևով ձեռքբերելու Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի կողմից 23.09.2014թ. վճռով սնանկ ճանաչված «Կարեն Դեմիրճյանի անվան մարզահամերգային համալիր» ՓԲԸ-ը սեփականությունը հանդիսացող անշարժ և շարժական գույքը սնանկության գործով կառավարչից 31.08.2016թ. կայացած աճուրդի մեկնարկային գնով` համապատասխանաբար 15,957.0 հազ.դրամ և 1,024,943.8 հազ.դրամ գումարով: Նախագծով նախատեսվում է վերոնշյալ գույքի ձեռքբերման համար Վարչությանը 1,040,900.8 հազ.դրամ գումարի հատկացումը իրականացնել Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին, որից 100,447.1 հազ.դրամը կուղղվի առաջնահերթ պահանջների բավարարմանը, իսկ մնացած 940,453.7 հազ.դրամ գումարն ամբողջությամբ կվերադարձվի ՀՀ պետական բյուջե` որպես ԱԱՀ: 

Գույքը ձեռք բերելուց հետո Վարչությունը գույքը անհատույց օգտագործման իրավունքով կտրամադրի «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը:

	2.
	Ընթացիկ իրավիճակը և խնդիրները

	
	     Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի կողմից 23.09.2014թ. վճռով սնանկ ճանաչված «Կարեն Դեմիրճյանի անվան մարզահամերգային համալիր» ՓԲԸ-ը սեփականությունը հանդիսացող շարժական գույքի  05.12.2015թ. դրությամբ շուկայական գնահատված գումարային արժեքը ըստ «Տիգրիս» ՍՊ ընկերության շուկայական գնահատման հաշվետվության կազմում է 2,590,300.0 հազ.դրամ, որն էլ հանդիսացել է գույքի աճուրդի մեկնարկային գին: Գույքը սնանկության գործով կառավարչի կողմից պարբերաբար դրվել է աճուրդի որպես մեկ լոտ` յուրաքանչյուր հաջորդ աճուրդին գնի նվազեցմամբ: Վերջին աճուրդը տեղի է ունեցել 31.08.2016թ. 1,040,900.8 հազ. դրամ մեկնարկային գնով, որը նույնպես չի կայացել հայտ չլինելու պատճառով: 
Ուստի, հաշվի առնելով «Կարեն Դեմիրճյանի անվան մարզահամերգային համալիր» ՊՈԱԿ-ի կարծիքը առ այն, որ աճուրդով վաճառքի ներկայացված գույքը անհրաժեշտ է ՊՈԱԿ-ի բնականոն գործունեությունն ապահովելու համար և նույնաբնույթ գույքի ձեռքբերումը անհնար կլինի իրականացնել ֆինանսական տեսանկյունից, ուստի ՀՀ կառավարությանը առաջարկվում է վերոնշյալ գույքը  ձեռքբերել ուղղակի վաճառքի կարգով սնանկության կառավարչից` 31.08.2016թ. աճուրդի մեկնարկային գնով: 

	3.
	Տվյալ բնագավառում իրականացվող քաղաքականությունը

	
	Պետական սեփականություն հանդիսացող գույքի կառավարման գործընթացի  նախապատրաստում և իրականացում:

	4.
	Կարգավորման նպատակը և բնույթը

	
	 «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպության կանոնադրական գործառույթների իրականացման և բնականոն գործունեության ապահովում:     

	5.
	Նախագծի մշակման գործընթացում ներգրավված ինստիտուտները և անձինք

	
	   Նախագծի մշակմանը ներգրավված է եղել ՀՀ ԿԱ պետական գույքի կառավարման վարչության աշխատակազմը, այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	   Գույքի ձեռքբերում և կառավարման գործընթացի իրականացում: 

	7. 
	Այլ տեղեկություններ

	
	        չկան


	

	ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և /կամ/ լրացումների անհրաժեշտությունը

	
	չկա

	2
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան

	           Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:


Տ Ե Ղ Ե Կ Ա Ն Ք

ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
